
samping kanan kiri aken menoenggoe prentah, Keizer membri prentah: siapa njang ada bawak perkara boleh madjoe, njang tiada ada perkara boleh moendoer, dari derekan sebelah timoer (wetan) Tjhie Mo Kong dan Gwie Tien, dari derekan sebelah barat (koelon) Ien Khaij San dan Oe Tie Kiong, berampat ini berbareng sama madjoe mengadep, dengen hormat menoendoekin kepalanja, sembari menanjak: „sedari Toewankoe dapet sakit, tidoer tida bisa seneng, serta Toewankoe dapet tidoer poeles, bagimana sampe bebrapa hari baroe mendoesin?”

Keizer lantas tjeritaken satoe persatoe apa adanja ija poenja perdjalanan di acherat, dari bermoela sahingga achirnja, tiada ada satoe hal njang katinggalan, sembari ija kata lagi: „tempo kami berpamit sama Radja Giam Koen, kami ada djandji padanja, kaloek kami soeda poelang, kami hendak kirim boewah semangka; sa'keloewar kami dari pintoe acherat, kami ada liat aloes-aloesnja orang, njang tempo hidoepnja tida setia, tida tjinta iboe bapanja, tida pake atoeran adat, memborosin makanan, soeka gendakin anak bini orang, soeka pake timbangan takeran dan oekoeran palsoe, soeka bikin bodo dan makan doewit orang, soeka bikin tjilakak pada sesamanja menoesia, soeka memboenoeh atawa djadi toekang pottong binatang, dan lain-lainnja kadjahatan dan kasalahan, njang kami tida sang-

